
sakalAvatArasAmyarUpam

ஸகலாவதாரஸாம்யரூபம்

ஶ்ரீமதா³சார்யசரணாநாம் ஸகலாவதாரஸாம்யரூபம் நிரூப்யதே ।
(ஶ்ரீஹரிராயசரணா:)

யதா²ஶ்ரீமத்³வராஹேண த³ம்ஷ்ட்ரயா சோத்³த்⁴ரு’தா மஹீ ।
ஹிரண்யாக்ஷஶ்ச நிஹதோ கோ³த்³விஜாமரது:³க²த:³ ॥ 1॥
ததா²ஶ்ரீவாக³தீ⁴ஶேந நஷ்டா ப⁴க்தி:ஸமுத்³த்⁴ரு’தா ।
நிஹத்ய ப⁴க்தத்³வேஷ்டாரம் து³ஷ்டஸங்க⁴ம் ப⁴யப்ரத³ம் ॥ 2॥
யதோऽத²வல்லபா⁴தீ⁴ஶோ விக்²யாத: ப்ரு’தி²வீதலே ।
ரோஷத்³ரு’க்பாதஸம்ப்லுஷ்டப⁴க்தத்³விடி³தி நாமத: ॥ 3॥
இதி வாராஹஸாம்யம் ॥ 1॥
ஸநந்த³நாத³யோ தே³வா ப்³ரஹ்மசர்யப்ரகாஶகா: ।
ப³பூ⁴வுர்ப்³ரஹ்மண: புத்ரா:ஶுத்³த⁴மார்க³ப்ரவர்தகா: ॥ 4॥
ததா²யமபி வாகீ³ஶோ ஹ்யந்யஸ்த்ரீஸங்க³மத்யஜத் ।
அத ஏவாஸ்ய நாமாஸ்தி ஸுபூரித: ரஹ:ப்ரிய: ॥ 5॥
பதிவ்ரதாபதிஶ்சேதி தேந தத்³வத்³ப³பூ⁴வ ஸ: ।
ப்³ரஹ்மசர்யத்வஸம்ஸித்³தி⁴ஸ்தேந ஜாதா மஹாப்ரபோ: ⁴ ॥ 6॥
இதி ஸநகாதி³ஸாம்யம் ॥ 2॥
யதா²ஶ்ரீநாரத:³ பஞ்சராத்ரம் வ்யரசயத்ப்ரபு: ⁴ ।
யஸ்மிந்ஸேவாப்ரகாரஶ்ச ஸ்பு²டம் ஶ்ரீமாநகல்பயத் ॥ 7॥
ப⁴க்த்யாசாரோபதே³ஷ்டாபூ⁴த்கர்மமார்க³ப்ரவர்த்தக: ॥ 8॥
யேநாசாரஶ்ச யஜ்ஞஶ்ச புஷ்டிமார்க:³ ப்ரவர்த்தித: ।
ததோऽயம் யஜ்ஞகர்தா ச யஜ்ஞபோ⁴க்தேதி விஶ்ருத: ॥ 9॥
இதி நாரத³ஸாம்யம் ॥ 3॥

யதா² நாராயணோ தே³வோ க³ந்த⁴மாத³நவாஸபா⁴க் ।
காமஸேநாம் விஜித்யாஶு திஷ்ட²த்யேகாந்த ஈஶ்வர: ॥ 10॥
ததா²யமபி து³ஷ்டௌக⁴ம் விஜித்ய கருணாநிதி: ⁴ ।
க்ரு’ஷ்ணப்ரியே வ்ரஜேऽவாத்ஸீத்³யதோऽயம் ஶ்ரீவ்ரஜப்ரிய: ॥ 11॥
இதி நாராயணஸாம்யம் ॥ 4॥
யதா²ஶ்ரீகபில:ஸாங்க்²யமுக்த்வாऽஜ்ஞாநமபாஹரத் ।
ஜீவாநாம் து³ஷ்டமநஸாம் தே³வஹூதீப்ரியாவஹ: ॥ 12॥
ததா²ணுபா⁴ஷ்யவ்யாக்²யாநாத³யமப்யகி²லேஶ்வர: ।
விநாஶ்யாஜ்ஞாநபடலம் சரதாம் நிஜவர்த்மநி ॥ 13॥
ப³பௌ⁴ ஸர்வத்ர விஜயீ ஶ்ரீ‍இலம்மாப்ரியாவஹ: ।
அத ஏவாஸ்ய நாமோக்தம் ஸூத்ரபா⁴ஷ்யப்ரவர்த்தக: ॥ 14॥
இதி கபிலஸாம்யம் ॥ 5॥
ஆந்வீக்ஷிகீம் யதா² த³த்த: ப்ரஹ்லாதா³தி³ப்⁴ய உக்தவாந் ।
நாநாவாக்யப்ரசாரேண த்³ரு’டீ⁴க்ரு’த்ய ஸதாம் மதம் ॥ 15॥
ததா²யமபி வாகீ³ஶ: ஸமாஶ்ரித்ய ஸதாம் மதம் ।
ப⁴க்த்யாசாரோபதே³ஶார்த² நாநாவாக்யநிரூபக: ॥ 16॥
தத³ர்த²மேவ ப⁴க³வாந் கத²யாமாஸ வை ப³ஹூந் ।
ஸ்தவாந்க்ரு’ஷ்ணாஶ்ரயாத்³யாம்ஶ்ச ப்ரபு: ⁴ ஶ்ரீக்ரு’ஷ்ணஹார்த³வித் ॥ 17॥
இதித³த்தஸாம்யம் ॥ 6॥
யதா² யஜ்ஞாவதாரஶ்ச யாமாதி³த்³வாத³ஶாத்மஜை: ।
ஸார்த்³த⁴ம் கு³ணக³ணாப்³தி⁴ஶ்சாரக்ஷத்ஸ்வாயம்பு⁴வாந்தரம் ॥ 18॥
ததா²ஶ்ரீவல்லபா⁴தீ⁴ஶ:குமாராப்⁴யாம் ச நப்த்ரு’பி:⁴ ।
தூ³ரீக்ரு’த்யாஸுராந் ஸர்வாநபாத்ஸாரஸ்வதாந்தரம் ॥ 19॥
இதியஜ்ஞாவதாரஸாம்யம் ॥ 7॥
யதா²ஶ்ரீரு’ஷபோ⁴ தே³வ: புத்ராணாம் ஜ்ஞாநதோ³ऽப⁴வத் ।
அஜ்ஞாநாந்தர்த்³தி⁴ரமல: பும்ஸாம் மோஹாப்³தி⁴மஜ்ஜதாம் ॥ 20॥
ததா²யம் சாஜ்ஞாதலீலோ நாம்நா க்²யாதஶ்ச பூ⁴தலே ।

ஸ்வவம்ஶே ஸ்தா²பிதாஶேஷஸ்வமாஹாத்ம்யஶ்ச ஸோऽப⁴வத் ॥ 21॥
இதி ரு’ஷப⁴தே³வஸாம்யம் ॥ 8॥
யதா²ஶ்ரீப்ரு’து²ராஜா ச கோ³ரூபோர்வீம் து³தோ³ஹ வை ।
ஸர்வஜீவார்த²மநகோ⁴ மஹாராஜோऽவஸேவித: ॥ 22॥
ததா² மஹேந்தி³ராஸ்வாமீ ஸாமவேத³ஸமுத்³ப⁴வ: ।
ரு’க்³தே⁴நூ:ஸந்து³தோ³ஹாத² ப⁴க்தேச்சா²பூரகாஹ்வய: ॥ 23॥
புஷ்டிமார்க³ப்ரசாரார்த²ம் ஶுத்³த⁴த்³வைதமதாப்தயே ।
லீலாம்ரு’தரஸௌகா⁴த்³ரிக்ரு’தாகி²லஶரீரப்⁴ரு’த் ॥ 24॥
இதி ப்ரு’து²ஸாம்யம் ॥ 9॥
ப⁴க்தம் யதை²கம் மத்ஸ்யஸ்து ஸத்யவந்தமபாத்ப்ரபு:⁴ ।
ஜலாத்ப்ரலயகாலீநாத் மாத்ஸ்யம் ஸம்ஶ்ராவயஞ்ஜநாந் ॥ 25॥
ததா²ஶ்ரீவல்லபே⁴ஶஸ்து ஸம்ஸாரப⁴யவாரிதே: ⁴ ।
ப⁴க்தாநபாத்³ப³ஹூந் ஶ்ரீஶ:ஶ்ராவயித்வா ஸுபோ³தி⁴நீம் ॥ 26॥
ஸுராஸுராணாமுத³தி⁴ம் மத்²நதாமம்ரு’தம் யதா³ ।
பூ⁴தோऽப்ராப்தாம்ரு’தாநாம் ச க்லிஶ்யதாம் தேந கர்மணா ॥ 27॥
இதி மத்ஸ்யஸாம்யம் ॥ 10॥
யதா²ஶ்ரீகமட:²ஸாக்ஷாத்³த³தே⁴ மந்த³ரபர்வதம் ।
புஷ்டே ச ஹாடகமயம் லக்ஷயோஜநவிஸ்த்ரு’தே ॥ 28॥
ததை²வ தை³வஜீவாநாமஸுராணாம் ச வாக்பதி: ।
க்லிஶ்யதாம் ப⁴வஸிந்தௌ⁴ ச மோக்ஷபீயூஷஹேதவே ॥ 29॥
க்³ரு’ஹீத்வா ஜ்ஞாநஸர்பஸ்ய முக²புச்சௌ² மஹாப்ரபு: ⁴ ।
ததா³ ப்ரலுப்தம் நிக³மபர்வதம் சோத்³த³தா⁴ர ஹ ॥ 30॥
து³ஷ்டோத்தா²பிதபாக²ண்ட³விஷம் பூ⁴ரி பராக்ரமம் ।
பத்ராவலம்ப³நஶிவரூபேணாத² பபௌ முதா³ ॥ 31॥
இதி கமட²ஸாம்யம் ॥ 11॥
யதா² த⁴ந்வதரி: பும்ஸாம் ஸ்ம்ரு’திமாத்ரார்திநாஶந: ।
ததா²ஸதாமயமபி ஸ்ம்ரு’திமாத்ரார்திநாஶக: ॥ 32॥

இதி த⁴ந்வதரிஸாம்யம் ॥ 12॥
யதா²ஶ்ரீமோஹிநீ தை³த்யாந் மோஹயித்வாऽத² சாக்ஷுஷை: ।
தை³த்யோத்ஸங்க³க³தம் பாத்ரம் ஸுதா⁴யா: ப்ராப்ய நிர்மலம் ॥ 33॥
ஸுரேப்⁴யஶ்சாம்ரு’தம் பூ⁴யோ த³தௌ³தை³த்யேப்⁴ய ஏவ ந ।
புருஷோऽபி மஹாவிஷ்ணுர்த்⁴ரு’த்வா ஸ்த்ரீரூபமத்³பு⁴தம் ॥ 34॥
ஏவம் ஶ்ரீவல்லபோ⁴ऽபீஶோ நஷ்டம் வேத³மநுத்தமம் ।
உத்³த்⁴ரு’த்ய ஜக³தாம் நாதோ² நிஜப⁴க்தார்த²மாத³ராத் ॥ 35॥
விருத்³தா⁴ஶ்ரயதோ து³ஷ்டாந் மோஹயித்வா மஹாப்ரபு: ⁴ ।
தேந ஸம்மத்²ய நிக³மகி³ரிணாஸ்மிந்ப⁴வே ஶுப⁴ம் ॥ 36॥
புஷ்டிரூபாம்ரு’தமயம் நிஷ்காஸ்ய கு³ணவாரிதி: ⁴ ।
தே³வேப்⁴யோऽதா³த³ஸுரேப்⁴யோ ந த³தௌ³ ப⁴க்தவத்ஸல: ॥ 37॥
பூர்வமாஸீத் ஸ்வயமபி வல்லபோ⁴ऽத² த்³விதீயகே ।
அவதாரே ஸம்ப³பூ⁴வ வாக்பதி: புருஷாக்ரு’தி: ॥ 38॥
இதி மோஹிநீஸாம்யம் ॥ 13॥
அத²ஸகலஜக³தா³ர்திதடிநீபதிவாரகோ ப⁴க³வாந்ந்ரு’ஸிம்ஹோ
யதா²ஸ்தம்பா⁴தா³விர்பூ⁴ய ஹிரண்யகஶிபும் கராக்³ரேண விதா³ர்ய
நிஜப⁴க்தம் ப்ரஹ்லாத³ம் ரரக்ஷைவம் ப⁴க³வாந் ஶ்ரீவல்லபா⁴தீ⁴ஶோऽபி
சம்பகாரண்யே வீதிஹோத்ராத்ப்ரகடீபூ⁴யாகி²லது:³க²தா³தாரம்
ஜீவாஜ்ஞாநரூபமஹாதை³த்யம் ஸத்³வாக்யப்ரசாரநகை²ர்பி⁴த்த்வா
ப்ரஹ்லாத³ரூபவைஷ்ணவவ்ரு’ந்த³மரக்ஷதி³த்யத ஏவ உக்³ரப்ரதாப இதி
நாமநிர்தே³ஶ இதி ॥ 39॥
இதி ந்ரு’ஸிம்ஹஸாம்யம் ॥ 14॥
அத² ச யதா²ऽகி²லகீ³ர்வாணகத³ம்ப³ஸமீடி³தக³ரிஷ்ட²-

கு³ணக³ணபடலோ ப⁴க³வாந் வாமந: கஶ்யபஸுதம் ஆதௌ³

பி⁴க்ஷுரூபம் க்³ரு’ஹீத்வா ப³லே:ஸர்வஸ்வமாச்சி²த்³ய வவ்ரு’தே⁴ புநஶ்ச
தேந ஸம்பூஜிதஸ்தமநுக்³ரு’ஹ்யாந்தர்த³தே⁴ ததை²வ ப⁴க³வாநிலாபதி:
ஶ்ரீலக்ஷ்மணராஜகுமார:ஶுத்³த: ⁴ பி⁴லுகவத்³ரூபம் ஸமாஶ்ரித்ய
தத்ர ச மஹாபி⁴மாநிநம் பண்டி³தஸமூஹம் விஜித்யாசார்யபத³வீம்
ச ப்ராப்ய வித்³யாநக³ராதீ⁴ஶ்வரமநுக்³ரு’ஹ்ய தேஷாம் நிருத்தராணாம் ஜயேந

புஷ்டிமார்க³மார்த்தண்டோ³த³யம் க்ரு’த்வா மாதுலாபி⁴மாநம் சாஹத்ய
கநகாபி⁴ஷேகாப்தயஶ:ப்ரஸாரேண வ்ரு’த்³தி⁴ம் ப்ராப்ய ப்ரு’தி²வீம்
பர்யக்ராமதி³தி ॥ 40॥
இதி வாமநஸாம்யம் ॥ 15॥
யதா² த்³விஜத்³ரோஹகாராந் ஜகா⁴ந க்ஷத்ரியாந் ப³ஹூந் ।
பரஶ்வதே⁴ந தீக்ஷ்ணேந ரேணுகாநந்த³வர்த⁴ந: ॥ 41॥
ததா²ஶ்ரௌதத்³ரோஹகராந் ய:ஸ்மார்தாநஸுராந் ப்ரபு:⁴ ।
பத்ராவலம்ப³க²ண்டே³ந ஜித்வா சக்ரே நிருத்தராந் ॥ 42॥
இதி பரஶுராமஸாம்யம் ॥ 16॥
கலிகாலமலக்³ரஸ்தாந் ஜீவாநாலோக்ய து³ர்மதீந் ।
மந்த³பா⁴க்³யாம்ஸ்ததா²து³ஷ்டாந் ஶ்ரீமாந் ஸத்யவதீஸுத: ॥ 43॥
ஶ்ரீமத்³பா⁴க³வதாலாபாது³த்³த³தா⁴ர த³யாபர: ।
பாஷண்ட³திமிராக்ராந்தஜீவஜாலம் த்³விதா⁴ऽகரோத் ॥ 44॥
ததா² மஹாப்ரபு⁴ரபி து³ஷ்டாத்⁴வார்ணவமஜ்ஜிதாந் ।
ஜீவாநாலோக்ய ப⁴க³வாந் புஷ்டிமார்கோ³பதே³ஶத: ॥ 45॥
அங்கீ³க்ரு’த்ய மந்த்ரதா³நாச்சக்ரே ப⁴யவிவர்ஜிதாந் ।
புத்ரபௌத்ரப்ரபௌத்ராத்³யை: கரோதி ச கரிஷ்யதி ॥ 46॥
இதி வேத³வ்யாஸஸாம்யம் ॥ 17॥
அயோத்⁴யாதி⁴பதீ ராம: ஸேதும் க்ரு’த்வா யதா²ர்ணவே ।
ஸ்வஸேநாம் ஸ்தா²பயாமாஸ ஜிக்³யேऽஸுரசமூர்த்³ருதம் ॥ 47॥
ததே²லம்மாகுமாரோऽபி ஶ்ரீமத்³பா⁴க³வதார்ணவே ।
ஸேதும் ஸுபோ³தி⁴நீரூபம் விதா⁴யாதாரயஜ்ஜநாந் ॥ 48॥
ஜிகா³யாஸுரவர்க³ம் ச வைஷ்ணவத்³வேஷகாரகம் ।
ஶ்ரீபா⁴க³வதபீயூஷஸமுத்³ரமத²நக்ஷம: ॥ 49॥
இதி தா³ஶரதி²ராமஸாம்யம் ॥ 18॥
அத² யதா²ஸகலஜக³த³பீ⁴ஷ்டஸம்பாத³க:ஶ்ரீப⁴க³வாந்
ஶ்ரீநந்த³ராஜகுமாரோ நிஜஸஹோத³ரேண ஶ்ரீரேவதீரமணேந

பூர்ணாரேவதீரமணஸத்³ரு’ஶேந ஸாரஸ்வதகல்பேऽவதீர்ய து³ஷ்ட-

கத³ம்ப³ரூபம் பூ⁴பா⁴ரமுஜ்ஜஹார ஸ்வஹஸ்தமாரணேந ச தந்மோக்ஷம்
சகாரைவமஸாவபி ப⁴க³வாந் புருஷோத்தமோ நாராயணாதி³-
தீ³க்ஷிதாநாம் ஸோமயாக³ப²லஸ்வரூப:ஶ்ரீலக்ஷ்மணாங்க³ஜ:

கலாவவதீர்ய புத்ராப்⁴யாம் ஶ்ரீகோ³பீநாத²விட்²ட²லாப்⁴யாம் ஸஹாஷ்டா-
க்ஷரதா³நேந நிக³த³தா³நேந ச கேநசித³பராத⁴விஶேஷேண விநஷ்ட-

மதீந் அத ஏவ கோ³லோகச்யுதாந் ஜீவாநுத்³த³தா⁴ரேதி ॥ 50॥
இதி ஶ்ரீக்ரு’ஷ்ணஸாம்யம் ॥ 19॥
யதா²ஹலத⁴ர:ஶ்ரீமாந் நிஜாநந்தா³ப்³தி⁴மஜ்ஜித: ।
க்ரு’ஷ்ணஸௌக்²யப்ரயத்நாத்மா ரோஹிண்யாநந்த³வர்த⁴ந: ॥ 51॥
கிஞ்ச-

நிஜபா⁴ண்ட³காரகாணாமபீ⁴ஷ்டதா³தாऽத² ரேவதீஶ்ரேஷ்ட:² ।
ஶ்ரீபுஷ்டிமார்க³ஸம்ஸ்தை:²ஸத்³பி: ⁴ ஸேவ்யோ வ்ரஜேஶவந்நித்யம் ॥ 52॥
ததா²யமபி வாகீ³ஶோ நாமபி⁴ஸ்தத்ஸத்³ரக்ஷகை: ।
விக்²யாதஸ்த்ரிஷு லோகேஷு க்ரு’ஷ்ணாநுக்³ரஹபோ⁴ஜந: ॥ 53॥
ஆநந்த:³ பரமாநந்த:³ பூர்ணாநந்தோ³ ஜக³த்³கு³ரு: ।
ஸ்வாநந்த³துந்தி³லஶ்சேதி இலம்மாநந்த³வர்த⁴ந: ॥ 54॥
அதே³யதா³நத³க்ஷஶ்ச ஶ்ரீ‍அக்காப்ராணவல்லப: ⁴ ।
ப⁴க்தேச்சா²பூரக: க்ரு’ஷ்ணப⁴க்திக்ரு’ந்நிகி²லேஷ்டத:³ ॥ 55॥
இதி ஹலத⁴ரஸாம்யம் ॥ 20॥
அத² ச யதா² ப⁴க³வாந் பு³த்³தோ⁴ தே³வகார்யார்த²ம் ஸர்வாந்
விநிந்த்³ய விஶ்வவைபரீத்யம் கர்மாசரந் ஸர்வாந் தை³த்யாந்
மோஹயாமாஸ தத²யமபி ப⁴க³வாந் ஶ்ரீக்ரு’ஷ்ணாக்²ய:

ப்ராக்ரு’தாநுக்ரு’திவ்யாஜமோஹிதாஸுரமாநுஷ:இதிநாமாநு-

கரணஸம்பந்நோ வைஷ்ணவாநாம் வைபரீத்யம் கர்ம ப்ரகாஶயந்
நிகூ³ட⁴ஹ்ரு’த³யத்த்வம் ச த³ர்ஶயந் ஸந்ந்யாஸதா⁴ரணமங்கீ³-
க்ரு’த்யாஸுரஸ்ய மோஹலீலாமாசசாரேதி ॥ 56॥
இதி பு³த்³த⁴ஸாம்யம் ॥ 21॥
ஹயக்³ரீவோ யதா² நஷ்டவேதா³விர்பா⁴வகாரக: ।

ததா²யமபி வேதோ³க்தம் நஷ்டமார்க³மத³ஶர்யத் ॥ 57॥
இதி ஹயக்³ரீவஸாம்யம் ॥ 22॥
ஹம்ஸோ யதா² ச மஹதாம் புத்ராணாம் ப்³ரஹ்மண: புரா ।
ஜ்ஞாநத:³ஸம்ப³பூ⁴வேஹ ப்³ரஹ்மாநுக்³ரஹகாரக: ॥ 58॥
ததா² மஹாப்ரபு⁴ரபி மஹதாம் ஜ்ஞாநதோ³ऽப⁴வத் ।
ஹநுமத்ஸத்³ரு’ஶாநாம் ச ராமஸந்தோஷகாரக: ॥ 59॥
இதி ஹம்ஸஸாம்யம் ॥ 23॥
கல்கிர்யதா² கலேரந்தே ஜீவாஜ்ஞாநம் விநாஶயந் ।
ப⁴த்³ரப்ரத³ஶ்ச ஜீவாநாம் ஸம்ப⁴விஷ்யதி ஸர்வத: ॥ 60॥
ஏவம் வைஶ்வாநரோऽபீஶ: கலிநஷ்டம் ச து³ர்ப³லம் ।
புஷ்டிமார்க³ம் புந:ஶ்ரீமாந்த்³யோதயிஷ்யதி நிர்மலம் ॥ 61॥
புஷ்டிமார்க³ம் து ப⁴க³வாந் ஸர்வகாலே து ரக்ஷதி ।
புத்ரபௌத்ராதி³ரூபைஶ்ச து³ர்லபா⁴ங்க்⁴ரிஸரோருஹ: ॥ 62॥
பூ⁴தேஷு ச ப⁴விஷ்யேஷு வர்த்தமாநேஷ்வபீஶ்வர: ।
சதுர்யுகே³ஷு க்ரு’தபு⁴க்³ மார்க³ம் ரக்ஷதி ரக்ஷதி ॥ 63॥
இதி கல்கிஸாம்யம் ॥ 24॥
ஏவம் ஸர்வாவதாராணாம் கு³ணகர்மபராக்ரமாந் ।
த³தா⁴தி நிதராம் ஸந்த:ஶ்ரீமாँல்லக்ஷ்மணநந்த³ந: ॥ 64॥
தஸ்மாத்ஸர்வைர்வைஷ்ணவைஶ்ச த்ரைலோக்யே விபு³தே⁴ஶ்வர: ।
ப்ரகீர்தித: க்ரு’ஷ்ணரூப:ஶ்ரீபூர்ணபுருஷோத்தம: ॥ 65॥
அத:ஸ ஏவ ஸம்ஸேவ்யோ வைஷ்ணவை: பாபபீ⁴ருபி: ⁴ ।
த்⁴யாதவ்ய:ஸ்மரணீயஶ்ச தைலங்க³திலக: ப்ரபு:⁴ ॥ 66॥
ஆர்யா-
அஸ்ய ஶ்ரவணாத்பாடா²த்ப்ரப⁴வேத்பும்ஸாமபே⁴த³த்வம் ।
ஶ்ரீமந்நந்த³குமாரவாக்யத்யோஶ்சாபி நூநமுர்வ்யாம் வை ॥ 67॥
ஏதந்மது³தி³தம் பா³லஸ்வபா⁴வாத்³வம்ஶவத்ஸல: ।
ஶ்ரீவல்லபா⁴சார்யநாமா ப்ரபு: ⁴ க்ஷாம்யது ஸர்வதா² ॥ 68॥

ஸ்வகீயம் ஶ்ரீவல்லபீ⁴யம் மாமாநந்த³நிதி⁴ர்ஹரி: ।
நி:ஸாத⁴நம் ச வ்ரு’ணுதே ஸ க்ரு’ஷ்ண:ஶரணம் மம ॥ 69॥
இதி ஶ்ரீஹரிதா³ஸவிரசிதம் ஶ்ரீமஹாப்ரபு⁴ஸர்வாவதாரஸாம்யநிரூபணம்

ஸம்பூர்ணம் ।

